Արձանագրություն

ԿՏԱԿ-ի մարզային համակարգողների սեմինար-խորհրդակցության

Երևան                                                                                                                               14.05.2008 թ.
Խորհրդակցությանը մասնակցում էին ԿՏԱԿ-ի գրասենյակի աշխատակիցները և մարզային համակարգողները` բացառությամբ Արմավիրի մարզի համակարգող Ադրինե  Վարդանյանի:
Օրակարգ.
1.
Բացման խոսք

2.
Հաշվետվություն մարզային համակարգողների կողմից հունվար-ապրիլ ամիսներին կատարված աշխատանքների մասին, թերությունների և բացթողումների քննարկում:
3.
Վարկային ծրագրի 5-րդ փուլի նախապատրաստական աշխատանքների կազմակերպում և իրականացում:
4.
Հայաստանի դպրոցների ինտերնետային ցանցին վերաբերվող հարցերի քննարկում: Հաշվետվության նոր ձևի ներկայացում, նոր մարզային համակարգողների էլեկտրոնային հասցեների և նշանաբառերի ճշտում:
5.
http://www.armedu.am կրթական պորտալի արդյունավետ օգտագործման խթանում, պորտալի վերաբերյալ առաջարկություններ և դիտողություններ

6.
Դրամաշնորհի շրջանակներում բազմացված ուսումնական ձեռնարկների բաշխման և նվիրատվության պայմանագրերի կնքման գործընթացի կազմակերպում և իրականացում:
7.
Հարց ու պատասխան

8.
Եզրափակիչ խոսք

Բացման խոսքում մասնակիցներին ողջունեց  ԿՏԱԿ-ի  տնօրեն պարոն Ա.Գրիգորյանը: Իր ելույթում Ա.Գրիգորյանը  ներկայացրեց նախորդ նիստից հետո ընկած ժամանակաշրջանում ԿՏԱԿ-ում տեղի ունեցած կադրային փոփոխությունները: 

Oրակարգի 2-րդ կետի  մասին խոսեց ՏՀՏ տեխնիկական միջոցների  բաժնի պետ Բ. Ղիասյանը: Նա ներկայացրեց հաշվետու ժամանակաշրջանում կատարված աշխատանքները, խոսեց բացթողումների և թերությունների մասին: Նա իր ելույթում փաստեց, որ 1400 դպրոցներից հավաքվել են հարցաթերթիկներ, տվյալները մուտքագրվել են հանրակրթական ուսումնական հաստատությունների շտեմարան և կատարվել է վերլուծություն: Ծրագրերի իրականացման գրասենյակին է տրամադրվել ՀՇՀ-ում ընդգրկված դպրոցների գերավճարների վարկային համաձայնագրերը և այլ փաստաթղթերի կնքված ու ստորագրված փաթեթը: §Հարմոնիա¦ հիմնադրամի աշխատակիցների հետ մարզային համակարգողները պարբերաբար այցելել են դպրոցներ` ինտերնետային կապի որակը և արդյունավետ օգտագործումն ուսումնասիրելու նպատակով:
Մարզային համակարգողներին հանձնարարվեց.  
1.
Մինչև մայիսի 20-ը ներմարզային գործուղումների նպատակով ներկայացնել այցելության ենթակա դպրոցների ցուցակները:
2.
ժամանակին ուղարկել ամսեկան հաշվետվությունները և աշխատանքային ծրագրերը, իսկ ուշացման դեպքում ներկայացնել բացատրագիր:
 Oրակարգի 3-րդ կետը  ներկայացրեց ՏՀՏ տեխնիկական միջոցների  բաժնի ավագ մասնագետ Ս. Մանուկյանը: Նա ներկայացրեց տվյալների շտեմարանի համակարգչային հագեցվածության գրաֆիկական և աղյուսակային վերլուծությունները: Ցուցադրվեց 2005-2008թթ. համակարգչային հագեցվածության վիճակագրությունը Հայաստանի դպրոցներում:  Առաջարկեց ակտիվացնել պորտալում գործող վիրտուալ համայնքի գործունեությունը, որի նպատակն է մարզային համակարգողների փորձի փոխանակումը, համացանցում կազմակերպել առցանց խորհրդակցություններ: Խոսեց նաև համակարգողների կատարած թերի  աշխատանքների, բացթողումների մասին, որոնք առաջանում են անուշադիր և ցրված աշխատելու արդյունքում: 
Մարզային համակարգողներին հանձնարարվեց.                
1. Կազմակերպել վարկային ծրագրում դպրոցների ընդգրկման 5-րդ փուլի նախապատրաստական աշխատանքները:
2. Ուսումնասիրել շտեմարանում պարունակվող տեղեկությունները և կատարելով համապատասխան վերլուծություն` ընտրել համակարգիչներ չունեցող կամ կրթակարգի չափորոշիչներին չհամապատասխանող դպրոցների խումբը և ցուցակը ներկայացնել ԿՏԱԿ-ի կենտրոնական գրասենյակ` մինչև մայիսի 25-ը: 

 Oրակարգի 4-րդ կետը  ներկայացրեց դպրոցական ինտերնետային ցանցի բաժնի ավագ մասնագետ Հ. Միրզոյանը: Նա  խոսեց ինտերնետային  ցանցի մասին, ներկայացրեց հաշվետվության նոր ձևը, որը պետք է լրացնեն մարզային համակարգողները և այն պարբերաբար ներկայացնեն ԿՏԱԿ-ի կենտրոնական գրասենյակ: Հ. Միրզոյանը խոսեց նոր աշխատակիցների ինտերնետային հասցեների մասին: 
Մարզային համակարգողներին հանձնարարվեց.
Նպաստել, որ դպրոցները որպես աշխատանքային  հասցե օգտագործեն http://mail.school.am–ում գտնվող հասցեները, քանի որ բոլոր նորությունները, հրահանգներն ու հանձնարարականները ուղարկվում են այդ հասցեներով:
Oրակարգի 5-րդ կետը  ներկայացրեց ՏՀՏ բովանդակության բաժնի ավագ մասնագետ                       Ա. Մարգարյանը: Նա մանրամասն ներկայացրեց www.armedu.am պորտալը, դրա առավելությունները, հնարավորությունները: 
Մարզային համակարգողներին հանձնարարվեց.    
Հնարավորինս շատ դպրոցների բաժանորդագրել պորտալում, ակտիվացնել             ֆորումներում աշխատակիցների, ուսուցիչների, աշակերտների մասնակցությունը: 
 Oրակարգի 6-րդ կետը  ներկայացրեց ՏՀՏ բովանդակության  բաժնի պետ Մ. Ավետիսյանը: Նա նույնպես  կարևորեց մարզային համակարգողների դերը կրթական պորտալի աշխատանքների արդյունավետ կազմակերպման գործում, շեշտելով եղած կրթական պաշարների համակարգման և դրանց տեղադրման կարևորությունը պորտալում: Զեկուցողը համառոտ ներկայացրեց դրամաշնորհի շրջանականերում իրականացված աշխատանքները և լրացուցիչ բազմացված 14 էլեկտրոնային դասագրքերի 70 ամբողջական փաթեթների և նոր ստեղծված 3 դասագրքերի 200 փաթեթների բաշխման սխեման: Մարզային համակարգողներին տրամադրվեցին էլեկտրոնային ձեռնարկների փաթեթները, պայմանագրերը և ծանոթացման թերթիկները` մարզերում բախշումը իրականացնելու համար:
Մարզային համակարգողներին հանձնարարվեց.

Էլեկտրոնային դասագրքերը դպրոցներին հանձնելու և պայմանագրերը կնքելու աշխատանքներն ավարտել հունիսի 15-ին:
Ամփոփելով սեմինար-խորհրդակցությունը, ԿՏԱԿ-ի տնօրենը մասնավորապես դրական գնահատեց էլեկտրոնային դասագրքերի շնորհանդեսի կազմակերպման և բաշխման գործընթացը մարզերում: Նա նշեց նաև, որ անհրաժեշտ է ակտվիցանել պորտալի հետ կապված աշխատանքները: Տնօրենն ընդգծեց, որ գնալով մեծանում է ԿՏԱԿ-ի աշխատանքների ծավալը, ուստի աշխատանքները մարզերում պետք է կատարվեն պլանավորված, հստակ և ժամանակին:
Կազմեցին `



Բ. Ղիասյան









Ա. Դանիելյան

